
Azərbaycan Respublikasının 2019-
cu il üzrə dövlət büdcəsinin və icmal 
büdcənin layihələri və sonrakı üç il üçün 
icmal büdcənin göstəriciləri, Azərbaycan 
Respublikasının 2019-cu il və gələn üç il 
üzrə iqtisadi və sosial inkişaf konsepsiyası 
və proqnoz göstəriciləri haqqında

“Büdcə sistemi haqqında” Azərbaycan 
Respublikası Qanununun tətbiq edilməsi 
barədə” Azərbaycan Respublikası Prezi-
dentinin 2002-ci il 31 oktyabr tarixli 809 

nömrəli Fərmanının icrasını təmin etmək 
məqsədi ilə Azərbaycan Respublikasının 
Nazirlər Kabineti QƏRARA ALIR:

1. Azərbaycan Respublikası Maliyyə 
Nazirliyinin yeni büdcə qaydasına uyğun 
olaraq tərtib etdiyi “Azərbaycan Respubli-
kasının 2019-cu il üzrə dövlət büdcəsinin 
və icmal büdcənin layihələri və sonrakı 
üç il üçün icmal büdcənin göstəriciləri” 
və Azərbaycan Respublikası İqtisadiyyat 
Nazirliyinin təqdim etdiyi “Azərbaycan 

Respublikasının 2019-cu il və gələn üç il 
üzrə iqtisadi və sosial inkişaf konsepsiyası 
və proqnoz göstəriciləri” bəyənilsin.

2. Bu sənədlər və “Büdcə sistemi 
haqqında” Azərbaycan Respublikası Qa-
nununun 12-ci maddəsində nəzərdə tutulan 
müvafiq materiallar Azərbaycan Respublika-
sının Prezidentinə təqdim edilsin.

Novruz MƏMMƏDOV, 
Azərbaycan Respublikasının Baş naziri

Azərbaycanın nümayəndə heyəti Cenevrədə 
Ümumdünya Əqli Mülkiyyət Təşkilatının 

Baş Assambleyasında iştirak edir
 � Sentyabrın 24-dən oktyabrın 1-dək İsveçrənin Cenevrə şəhərində 

Ümumdünya Əqli Mülkiyyət Təşkilatının (ÜƏMT) üzv dövlətlərinin Baş 
Assambleyasının 58-ci toplantısı keçirilir. 

Tədbirdə ölkəmizi Azərbaycan Respub-
likasının Əqli Mülkiyyət Agentliyinin İdarə 
Heyətinin sədri Kamran İmanovun rəhbərlik 
etdiyi nümayəndə heyəti təmsil edir.

Tədbirin ilk günündə ÜƏMT-nin baş di-
rektoru Frensis Qarrinin hesabatı dinlənilib. 
ÜƏMT-nin ötənilki Baş Assambleyasının 
sonuncu toplantısından sonrakı bir il ərzində 
təşkilatın müxtəlif sahələrdəki uğurları 
haqqında məlumat verən F.Qarri qeyd edib 
ki, sürətli texnoloji tərəqqi əqli mülkiyyət 
hüquqlarına tələbatın artmasına və ÜƏMT-
nin qlobal əqli mülkiyyət sistemlərinin inki-
şafına gətirib çıxarır. ÜƏMT-nin qlobal əqli 
mülkiyyət sistemlərinə, xüsusilə də Patent 
Əməkdaşlığı Müqaviləsinə (PCT), Əmtəə 
nişanlarının beynəlxalq qeydiyyatı üzrə 
Madrid sisteminə və sənaye nümunələrinin 
beynəlxalq qeydiyyatı üzrə Haaqa sisteminə 
qoşulanların sayı artır və bu tendensiya cari 
ildə də müşayiət olunur. Keçən il ərzində 
təşkilatın əldə etdiyi müsbət nəticələri qeyd 
edən F.Qarri üzv dövlətləri yeni texnolo-
giyalar sahəsində fəaliyyətlərə, həmçinin 
gündəlikdə duran bir sıra əsas məsələlərin, o 
cümlədən sənaye nümunələri müqaviləsi və 
yayım təşkilatları üzrə diplomatik konfran-
sın keçirilməsi məsələsinin həll olunmasına 
çağırıb.

Baş Assambleyanın açılış sessiyasında 
çıxış edən Əqli Mülkiyyət Agentliyinin 
İdarə Heyətinin sədri Kamran İmanov 
ÜƏMT baş direktorunun innovasiya, yara-
dıcılıq və dayanıqlı inkişafa töhfələri təşviq 
edən, beynəlxalq əqli mülkiyyət sisteminin 
inkişafına yardım edən yüksək səmərəli 
fəaliyyətini dəstəklədiyini bildirib. O, 
Azərbaycan Respublikasında əqli mülkiyyət 
sahəsinin inkişafı və bu sahədə beynəlxalq 
əməkdaşlığın genişləndirilməsinin 
ölkəmizin prioritet istiqamətlər kimi 
qəbul edildiyini və dövlət başçısının bu 
sahədə həyata keçirilən bütün tədbirləri 
dəstəklədiyini qeyd edib.

Azərbaycanın əqli mülkiyyət sistemində 
bu yaxınlarda baş vermiş əhəmiyyətli 
struktur dəyişikliyinə toxunan Kamran 
İmanov Azərbaycan Respublikası Prezi-
dentinin sərəncamı ilə Müəllif Hüquqları 
Agentliyinin və Patent və Əmtəə Nişanları 
Mərkəzinin birləşmə formasında yenidən 
təşkili yolu ilə Azərbaycan Respublikasının 
Əqli Mülkiyyət Agentliyi yaradılmasını 
toplantı iştirakçılarının nəzərinə çatdırıb. 
Nəticədə Əqli Mülkiyyət Agentliyi və 
tabeliyindəki Patent və Əmtəə Nişanları 
Mərkəzi, Əqli Mülkiyyət Hüquqlarının 
Təminatı Mərkəzi və Respublika Elmi-Tex-

niki Kitabxanası ilə birlikdə vahid struktur 
yaradılıb.

Müxtəlif ölkələrdən min nəfərdən 
çox nümayəndənin iştirak etdiyi tədbirdə 
ölkəmizin uğurlarına toxunan Kamran 
İmanov qeyd edib ki, struktur dəyişiklikləri 
Azərbaycanda əqli mülkiyyət sahəsinin 
inkişafına və sistemin beynəlxalq stan-
dartlara uyğunlaşdırılmasına yeni impuls 
verilməsinə şərait yaradıb. Daha sonra 
K.İmanov vurğulayıb ki, Azərbaycan Res-
publikası innovativ inkişaf yolu ilə inamla 
irəli gedir. Prezident İlham Əliyevin diqqət 
və səyləri nəticəsində ölkədə əqli mülkiyyət 
sahəsi inkişaf edir və Azərbaycan bu 
sahədə beynəlxalq əməkdaşlıq imkanlarını 
genişləndirir. Dünya İqtisadi Forumunun 
2017-2018-ci illər üçün hesabatına əsasən, 
Azərbaycan qlobal rəqabətqabiliyyətlilik 
indeksi üzrə 35-ci, əqli mülkiyyətlə bağlı 
alt-indeks üzrə 37-ci, inkişaf etməkdə olan 
ölkələr arasında inklüziv inkişaf indeksi 
üzrə isə 3-cü yeri tutur. İnkişafın innova-
tiv yolu investisiyaların cəlb olunmasını 
təşviq edən və innovasiyaları qoruyan əqli 
mülkiyyət sisteminin inkişafı olmadan 
mümkün deyil. Əqli mülkiyyət sistemi qar-
şısında duran məsələlər ölkənin innovasiya 
siyasəti ilə müəyyən edilir və ölkədə həyata 
keçirilən iqtisadi islahatlara xidmət edir.

F.Qarrinin “əqli mülkiyyətin beynəlxalq 
quruluşu və forması gələcəkdə texnologi-
yalar vasitəsilə diktə ediləcək və idarə olu-
nacaq” fikrinin tərəfdarı olduğunu bildirən 
Kamran İmanov əqli mülkiyyətin müasir 
mənzərəsinin texnologiyaların təsirinə uy-
ğunlaşmasına məhkum olduğuna əminliyini 

vurğulayıb. Bu məqsədlə universitetlərin 
3.0 (təhsil+tədqiqat+biliklərin kommersi-
yalaşdırılması) istiqamətində köklü trans-
formasiyası və beləliklə, texnologiyaların 
kommersiyalaşdırılmasının və transferinin 
önə çıxarılması nəzərdə tutulur.

Kiçik və orta biznes subyektlərinin 
artan iqtisadi rolu əqli mülkiyyət siyasətinin 
dəstəklənməsi və texnoloji innovasiyaların 
stimullaşdırılması, eləcə də universitetlərdə 
texnologiyaların kommersiyalaşdırılması və 
innovasiyaların dəstəklənməsi bölmələrinin 
inkişafı vəzifələrini qarşıya qoyur. Texnolo-
giyaların transferi mərkəzlərinin və texnolo-
giya və innovasiyalara dəstək mərkəzlərinin 
yaradılması işlərinə başlanılıb. Agentlik 
nəzdində əqli mülkiyyət sahəsində siyasətin 
tədrisi üçün müasir təlim mərkəzləri yaradı-
lıb və ilk axtarış və ekspertiza üzrə çoxsaylı 
broşürlər və bukletlər dərc edilərək potensial 
ərizəçilərə təqdim olunub.

Patent Əməkdaşlığı Müqaviləsi (PCT),  
Əmtəə nişanlarının beynəlxalq qeydiyya-
tı üzrə Madrid Sazişində ölkəmizin daha 
geniş iştirakı məsələsinə toxunan K.İmanov 
qeyd edib ki, bu məqsədlə dövlət zəruri 
xərclərin bir hissəsini öz üzərinə götürür, 
start-up və spin-out, o cümlədən milli 
brendlərin təşviqi üçün vergi imtiyazlarını 
nəzərdə tutur. Müəlliflik hüququ sahəsində 

“one-stop-shop” prinsipi üzrə rəqəmsal 
hüquqların idarə olunması üçün milli siste-
min yaradılması başa çatdırılıb, həmçinin 
Respublika Elmi-Texniki Kitabxananın tam 
rəqəmsallaşdırılması işlərinə başlanılıb.

Piratçılıq və saxtamalçılığa qarşı 
mübarizənin Agentliyin diqqət mərkəzində 
olduğunu vurğulayan Kamran İmanov 
nəzarət markaları sisteminin tətbiqindən 
sonra müxtəlif sektorlar üzrə piratçılığın 
10-30 faizədək aşağı düşdüyünü, ÜDM-də 
kreativ industriyanın xüsusi çəkisinin 5.1 
faizə çatdığını söyləyib. Azərbaycanın əqli 
mülkiyyət sahəsində baş verən dəyişikliklər 
“Azərbaycan 2020: gələcəyə baxış” İnkişaf 
Konsepsiyasında, həmçinin Azərbaycan 
Respublikasının Prezidenti tərəfindən təsdiq 
edilmiş milli iqtisadiyyatın əsas sektorları 
üzrə Strateji Yol xəritələrində öz əksini 
tapıb.

Vurğulanıb ki, Azərbaycanın ÜƏMT 
ilə birgə universitetlərdə və elmi tədqiqat 
müəssisələrində həyata keçirdiyi əqli 
mülkiyyət siyasəti üzrə layihənin və 
şübhəsiz ki, ÜƏMT-nin baş direktoru 
F.Qarrinin bu ilin yayında Bakıya səfərinin 
əqli mülkiyyət sahəsində ölkəmizdə görülən 
işlərə əhəmiyyətli dəstəyi olub. 

Qeyd edək ki, ÜƏMT-nin Baş Assamb-
leyasının Cenevrə şəhərində keçirilməsini 
nəzərə alaraq Kamran İmanov çıxışını 
fransız dilində edib.

Elgün NİFTƏLİ, 
AZƏRTAC-ın xüsusi müxbiri

Cenevrə

“Azərsu”   Açıq   Səhmdar   
Cəmiyyətinin   fəaliyyətinin  təmin 
edilməsi  ilə  bağlı bir sıra tədbirlər  və 
“Azərsu”  Açıq  Səhmdar Cəmiyyətinin 
Nizamnaməsinin və strukturunun təsdiq 
edilməsi haqqında”  Azərbaycan  Res-
publikası  Nazirlər  Kabinetinin 2005-ci 
il 22 mart tarixli 50 nömrəli qərarında 
dəyişikliklər edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, “Azərbaycan Respublika-
sında su təchizatı sahəsində idarəetmənin 
təkmilləşdirilməsi haqqında” Azərbaycan 
Respublikası Prezidentinin 2004-cü il 11 
iyun tarixli 252 nömrəli Sərəncamına uyğun 
olaraq Azərbaycan Respublikasının Nazirlər 
Kabineti QƏRARA ALIR:

1. Dövlət vəsaitləri hesabına inşa edilən 
və “Azərsu” Açıq Səhmdar Cəmiyyəti 
tərəfindən istismar olunan, texniki xidmət 
göstərilən aşağıdakı dövlət əmlakları həmin 
Cəmiyyətin balansına verilməklə onun 
nizamnamə kapitalına yönəldilsin:

1.1.  “Novxanı qəsəbəsinin su təchizatı 
və kanalizasiya sisteminin yenidən qurul-
ması” layihəsi çərçivəsində tikilmiş, dəyəri           
4 000 000 manat olan 13,6 km uzunluğunda 
magistral su xətti və 7,2 km uzunluğunda 
kanalizasiya kollektoru;

1.2. “Zığ – Yeni Suraxanı avtomobil 
yolunun yenidən qurulması ilə əlaqədar 
yolboyu su təchizatı sistemlərinin inşası” 
layihəsi çərçivəsində tikilmiş, dəyəri 1 330 
620 manat olan 6,7 km uzunluğunda magist-

ral su xətti;
1.3. “Qobu qəsəbəsində 1008 məcburi 

köçkün ailəsi üçün nəzərdə tutulan 
qəsəbənin su təchizatı və kanalizasiya 
sisteminin yenidən qurulması” layihəsi 
çərçivəsində tikilmiş, dəyəri 1 500 000 
manat olan 4,95 km uzunluğunda magistral 
su xətti və 5,7 km uzunluğunda kanalizasiya 
kollektoru;

1.4. “Xırdalan-Binəqədi-Balaxanı 
avtomobil yolunun yenidən qurulması ilə 
əlaqədar su təchizatı sisteminin inşası” 
layihəsi çərçivəsində tikilmiş, dəyəri 1 110 
000 manat olan 5,5 km uzunluğunda magist-
ral su xətti;

1.5. “Bakı şəhəri, Binəqədi rayonu, Mir 
Cəlal Paşayev küçəsinin yenidən qurulması 
ilə əlaqədar su kəmərlərinin inşası” layihəsi 
çərçivəsində tikilmiş, dəyəri 320 000 manat 
olan 2,5 km uzunluğunda magistral su xətti;

1.6. “Bakı şəhəri, Təbriz küçəsinin 
yenidən qurulması ilə əlaqədar su xətlərinin 
inşası” layihəsi çərçivəsində tikilmiş, dəyəri 
375 000 manat olan 4,6 km uzunluğunda 
magistral su xətti;

1.7. “Bakı şəhəri, Yasamal rayonu, 
Əsəd Əhmədov küçəsinin yenidən qurul-
ması ilə əlaqədar su kəmərlərinin inşası” 
layihəsi çərçivəsində tikilmiş, dəyəri 113 
500 manat olan 1,1 km uzunluğunda magist-
ral su xətti.

2. Azərbaycan Respublikası Nazirlər 
Kabinetinin 2005-ci il 22 mart tarixli 50 
nömrəli qərarı (Azərbaycan Respublikasının 
Qanunvericilik Toplusu, 2005, № 3, maddə 

257; 2006, № 1, maddə 59; 2007, № 9, 
maddə 922; 2009, № 10, maddə 846; 2010, 
№ 11, maddə 1039; 2011, № 5, maddə 442; 
2013, № 6, maddə 760; 2015, № 9, maddə 
1074, № 12, maddə 1595; 2016, № 3, 
maddə 612, № 6, maddə 1225, № 10, maddə 
1728; 2017, № 9, maddə 1746, № 12 (II 
kitab), maddə 2541; Azərbaycan Respubli-
kası Nazirlər Kabinetinin 2018-ci il 27 iyul 
tarixli 332 nömrəli qərarı) ilə təsdiq edilmiş 
“Azərsu” Açıq Səhmdar Cəmiyyətinin 
Nizamnaməsi”ndə aşağıdakı dəyişikliklər 
edilsin:

2.1.  4.1-ci bənddə “400,0 milyon” 
rəqəmləri və sözü “408 749 120 (dörd yüz 
səkkiz milyon yeddi yüz qırx doqquz min 
yüz iyirmi)” rəqəmləri və sözləri ilə əvəz 
edilsin;

2.2.  4.2-ci bənddə “20000000” 
rəqəmləri “20 437 456 (iyirmi milyon dörd 
yüz otuz yeddi min dörd yüz əlli altı)” 
rəqəmləri və sözləri ilə əvəz edilsin.

3. Azərbaycan Respublikasının 
Əmlak Məsələləri Dövlət Komitəsi, 
Azərbaycan Respublikasının Maliyyə Ba-
zarlarına Nəzarət Palatası və “Azərsu” Açıq 
Səhmdar Cəmiyyəti bu qərardan irəli gələn 
məsələləri həll etsinlər.

Yaqub EYYUBOV, 
Azərbaycan Respublikası 

Baş nazirinin birinci müavini

“Azərbaycan Respublikası Kənd Təsərrüfatı Nazirliyinin 
tabeliyində olan və fəaliyyəti məqsədəuyğun hesab edilməyən 
təsərrüfathesablı dövlət müəssisə və təşkilatlarının ləğvi, 
özəlləşdirilməsi və yenidən təşkili ilə bağlı tədbirlər haqqında” 
Azərbaycan Respublikası Nazirlər Kabinetinin 2015-ci il 17 
aprel tarixli 111 nömrəli qərarında dəyişikliklər edilməsi barədə

Azərbaycan Respublikası Konstitusiyasının 119-cu maddəsinin 
səkkizinci abzasını rəhbər tutaraq, aqrar sahədə bazar infrastruk-
turunun inkişafı və sahə üzrə ixtisaslaşan təsərrüfatların formalaş-
dırılması, onların qlobal bazara geniş inteqrasiya sahəsində hazırlıq 
səviyyələrinin artırılması məqsədi ilə Azərbaycan Respublikasının 
Nazirlər Kabineti QƏRARA ALIR:

“Azərbaycan Respublikası Kənd Təsərrüfatı Nazirliyinin 
tabeliyində olan və fəaliyyəti məqsədəuyğun hesab edilməyən 
təsərrüfathesablı dövlət müəssisə və təşkilatlarının ləğvi, 
özəlləşdirilməsi və yenidən təşkili ilə bağlı tədbirlər haqqında” 
Azərbaycan Respublikası Nazirlər Kabinetinin 2015-ci il 17 aprel ta-
rixli 111 nömrəli qərarında (Azərbaycan Respublikasının Qanunveri-
cilik Toplusu, 2015, № 4, maddə 478; 2016, № 9, maddə 1568; 2017, 
№ 4, maddə 606, № 7, maddə 1495) aşağıdakı dəyişikliklər edilsin:

1. Aşağıdakı məzmunda 6-1-ci hissə əlavə edilsin:
“6-1. Azərbaycan Respublikası Kənd Təsərrüfatı Na-

zirliyinin “Abşeron Kənd Təsərrüfatı İstehsalat Müəssisəsi” 
Məhdud Məsuliyyətli Cəmiyyəti, “Şəki Kənd Təsərrüfatı İs-
tehsalat Müəssisəsi” Məhdud Məsuliyyətli Cəmiyyəti, “Quba 
Kənd Təsərrüfatı İstehsalat Müəssisəsi” Məhdud Məsuliyyətli 
Cəmiyyəti, “Qusar Kənd Təsərrüfatı İstehsalat Müəssisəsi” 
Məhdud Məsuliyyətli Cəmiyyəti, “Beyləqan Kənd Təsərrüfatı 
İstehsalat Müəssisəsi” Məhdud Məsuliyyətli Cəmiyyəti, “Göygöl 
Kənd Təsərrüfatı İstehsalat Müəssisəsi” Məhdud Məsuliyyətli 
Cəmiyyəti, “Samux Kənd Təsərrüfatı İstehsalat Müəssisəsi” 
Məhdud Məsuliyyətli Cəmiyyəti, “Qobustan Kənd Təsərrüfatı 
İstehsalat Müəssisəsi” Məhdud Məsuliyyətli Cəmiyyəti, “Ağsta-
fa Kənd Təsərrüfatı İstehsalat Müəssisəsi” Məhdud Məsuliyyətli 
Cəmiyyəti, “Tovuz Kənd Təsərrüfatı İstehsalat Müəssisəsi” 
Məhdud Məsuliyyətli Cəmiyyəti, “Gədəbəy Kənd Təsərrüfatı 
İstehsalat Müəssisəsi” Məhdud Məsuliyyətli Cəmiyyəti, “Lerik 
Kənd Təsərrüfatı İstehsalat Müəssisəsi” Məhdud Məsuliyyətli 
Cəmiyyəti, “Tərtər Kənd Təsərrüfatı İstehsalat Müəssisəsi” 
Məhdud Məsuliyyətli Cəmiyyəti, “Biləsuvar Kənd Təsərrüfatı 
İstehsalat Müəssisəsi” Məhdud Məsuliyyətli Cəmiyyəti, “Zərdab 

Kənd Təsərrüfatı İstehsalat Müəssisəsi” Məhdud Məsuliyyətli 
Cəmiyyəti, “Şabran Kənd Təsərrüfatı İstehsalat Müəssisəsi” 
Məhdud Məsuliyyətli Cəmiyyəti, “Şamaxı Kənd Təsərrüfatı İsteh-
salat Müəssisəsi” Məhdud Məsuliyyətli Cəmiyyəti, “Şəmkir Kənd 
Təsərrüfatı İstehsalat Müəssisəsi” Məhdud Məsuliyyətli Cəmiyyəti, 
“Lənkəran Kənd Təsərrüfatı İstehsalat Müəssisəsi” Məhdud 
Məsuliyyətli Cəmiyyəti, Bakı Dövlət “Cıdır meydanı” Məhdud 
Məsuliyyətli Cəmiyyəti, “28 May” Dövlət Kənd Təsərrüfatı İsteh-
salı Müəssisəsi” Məhdud Məsuliyyətli Cəmiyyəti, “Cəlilabad Kənd 
Təsərrüfatı İstehsalat Müəssisəsi” Məhdud Məsuliyyətli Cəmiyyəti, 
Azərbaycan Respublikası Kənd Təsərrüfatı Nazirliyinin Üzümçülük 
və Şərabçılıq Elmi-Tədqiqat İnstitutunun tabeliyində olan Ağs-
tafa rayonundakı “Üzüm tingliyi dövlət kənd təsərrüfatı istehsalı 
müəssisəsi” Məhdud Məsuliyyətli Cəmiyyəti, Şamaxı rayonundakı 
“Üzüm tingliyi dövlət kənd təsərrüfatı istehsalı müəssisəsi” Məhdud 
Məsuliyyətli Cəmiyyəti, Cəlilabad rayonundakı “Üzüm tingliyi 
dövlət kənd təsərrüfatı istehsalı müəssisəsi” Məhdud Məsuliyyətli 
Cəmiyyəti və “Azərbaycan-Türkiyə Toxumçuluq və Araşdır-
ma Birgə Müəssisəsi”nin tabeliyində olan Xaçmaz rayonundakı 
“Azərbaycan” tərəvəz toxumçuluğu üzrə dövlət kənd təsərrüfatı is-
tehsalı müəssisəsi” Məhdud Məsuliyyətli Cəmiyyəti birləşdirilərək, 
Azərbaycan Respublikası Kənd Təsərrüfatı Nazirliyinin tabeliyində 
“Azəraqrar Dövlət İstehsalat və Emal Birliyi” Məhdud Məsuliyyətli 
Cəmiyyəti yaradılsın.”.

2. 28-ci hissədə “Ağdam atçılıq təsərrüfatı” sözləri “Qarabağ 
atçılıq zavodu” sözləri ilə əvəz edilsin.

3. 28-ci və 29-cu hissələrdə “Azərbaycan Respublikası Kənd 
Təsərrüfatı Nazirliyinin Heyvandarlıq Elmi-Tədqiqat İnstitutunun” 
sözləri “Azərbaycan Respublikası Kənd Təsərrüfatı Nazirliyinin 
“Azəraqrar Dövlət İstehsalat və Emal Birliyi” Məhdud Məsuliyyətli 
Cəmiyyətinin” sözləri ilə əvəz edilsin.

4. 34.1-ci və 34.2-ci bəndlərdə ismin müvafiq hallarında veril-
miş “kənd təsərrüfatı istehsalat müəssisələri məhdud məsuliyyətli 
cəmiyyətləri” sözləri ismin müvafiq hallarında “Azərbaycan Res-
publikası Kənd Təsərrüfatı Nazirliyinin “Azəraqrar Dövlət İstehsalat 
və Emal Birliyi” Məhdud Məsuliyyətli Cəmiyyəti” sözləri ilə əvəz 
edilsin.

5. 7-26-cı və 30-cu hissələr ləğv edilsin.

Novruz MƏMMƏDOV, 
Azərbaycan Respublikasının Baş naziri

“Worldfood Moscow 2018” sərgisində Azərbaycan 
məhsullarının ixracı üçün yeni müqavilələr bağlanıb

 �  “Worldfood Moscow 2018” sərgisi çərçivəsində Azərbaycan 
məhsullarının ixracı üçün yeni müqavilələr bağlanıb.

İqtisadiyyat Nazirliyinin mətbuat 
xidmətindən bildiriblər ki, Moskvada 
keçirilən “Worldfood Moscow 2018” 
sərgisi başa çatıb. Sərgidə İqtisadiy-
yat Nazirliyinin dəstəyi, Azərbaycanda 
İxracın və İnvestisiyaların Təşviqi Fon-
dunun (AZPROMO) təşkilatçılığı ilə 
35 Azərbaycan şirkətinin istehsal etdiyi 
qida, meyvə-tərəvəz, şərab və digər spirtli 
içkilər, fındıq və qurudulmuş meyvə, çay, 
konservləşdirilmiş məhsullar, qənnadı 
məmulatları sərgi ziyarətçilərinə və xarici 
şirkətlərə təqdim olunub.

Vahid ölkə stendində təqdim olunan 
yerli məhsullarımız böyük marağa səbəb 
olub. Belə ki, Azərbaycanın “Ləzzət 
Qida Sənaye” şirkəti Rusiyanın “Qurman 
produktı”, “Svital TD” şirkətləri, İsrailin 
“Myasnoy Qerbiya”, BƏƏ-nin “ Agthia”, 
Fələstinin “Ayman” şirkəti ilə istehsal 

etdiyi məhsulların ixracına dair müzakirələr 
aparıb.

Azərbaycanın “Balxurma” şirkəti Ru-
siyanın “Maqnit”, “Ashan”,”Petyoroçka”, 
“Azbuka Vkusa”, “Vkus Vill” 
supermarketlər şəbəkələri ilə istehsal etdiyi 
məhsulların satışına dair danışıqlar aparıb.

Ölkəmizdə istehsal olunan digər 
məhsullar kimi, meyvə-tərəvəz məhsulları 
da xarici şirkətlərin diqqətini cəlb edib. 
Azərbaycanın “Grow Group” şirkəti ilə 
Rusiyanın “O Key Group” şirkəti arasında 
pomidor ixracına dair müqavilə imzalanıb. 
Azərbaycanın “Zirə Foods” şirkəti isə Rusi-
yanın “Maqnit” supermarketlər şəbəkəsində 
həftəlik 100 ton pomidorun satışına dair 
razılıq əldə edib. Bundan başqa, “Bakı 
Agropark” şirkəti “Petyoroçka”, “Billa”, 
“Perekryostok” mağazalar şəbəkəsində 
məhsulların satışına dair ilkin razılığa 

gəlinib. “Binə Aqro” şirkəti ilə Rusiyanın 
“Maqnit”, “Petyoroçka” ticarət şəbəkələri 
və “Belaya Daça”( Horeca) şirkəti arasın-
da Azərbaycan məhsullarının satışına dair 
müqavilə imzalanıb. Bununla yanaşı, “Binə 
Aqro” şirkəti ilə Dağıstan şirkəti arasında 
istixana komplekslərinin tikintisinə dair 
razılıq əldə edilib.

Yerli məhsullar arasında həm dadı, həm 
də keyfiyyəti ilə seçilən Azərbaycan şərabları 
da ziyarətçilərin böyük marağına səbəb olub. 
“Aqro-Azerinvest” şirkəti və Tacikistanın 
“STK Faraqis” şirkəti arasında şərab və digər 
spirtli içkilərin ixracına dair ilkin razılıq əldə 
olunub. Azərbaycanın “Mars-FK” şirkəti 
Rusiyanın “Billa”, Moldovanın “Karpi-
neks plyus”, Latviyanın “Dzintars” ticarət 
şəbəkələrində nar məhsulunun satışına dair 
müqavilə imzalayıb. 

Ötən il olduğu kimi, bu il də 
Azərbaycan “Worldfood Moscow 2018” 
sərgisinin rəsmi tərəfdaşı olub.

AZƏRTAC

Əlcəzair Azərbaycan şirkətlərinin bu ölkənin 
enerji sektorunda iştirakında maraqlıdır

 � Azərbaycanın 
energetika naziri Pərviz 
Şahbazov OPEC+ 
Nazirlərinin Birgə 
Monitorinq Komitəsinin 
X iclası çərçivəsində 
Əlcəzairin energetika 
naziri Mustafa Qituni və 
“Sonatrach” şirkətinin baş 
direktoru Abdelmumen 
Ould Kadurla görüşüb. 

Energetika Nazirliyindən 
bildirilib ki, Əlcəzairin energe-
tika naziri Mustafa Qituni ilə 
görüşdə iki ölkə arasında enerji 
sahəsində əməkdaşlığın inkişafı 
ətrafında fikir mübadiləsi aparı-
lıb. Mustafa Qituni Azərbaycan 
şirkətlərinin Əlcəzairin enerji 
sektorunda iştirakına maraqları-
nı ifadə edib. Energetika naziri 
Pərviz Şahbazov isə iki ölkənin 
müvafiq nazirlikləri arasında 
Anlaşma Memorandumunun 
yekunlaşmaq üzrə olduğunu 
bildirib və Əlcəzairin energetika 
nazirini Azərbaycana səfərə 
dəvət edib. Qeyd edilib ki, 
müvafiq sənədin imzalanması 

enerji sektorunda çoxşaxəli 
əməkdaşlıq potensialını reallaş-
dırmağa töhfə verəcək. 

Əlcəzairin milli enerji 
şirkəti “Sonatrach” şirkətinin 
baş direktoru Abdelmumen 
Ould Kadurla isə “Sonat-
rach” və SOCAR arasında 
əməkdaşlığın genişləndirilməsi 
məsələləri müzakirə edilib. 

Görüşdə “SOCAR Trading” ilə 
“Sonatrach” şirkəti arasında neft 
məhsulları sahəsində, eləcə də 
“Neftqazelmitədqiqatlayihə” 
İnstitutu ilə əməkdaşlıq 
əlaqələrindən bəhs edilib. Nazir 
Azərbaycanın həyata keçirdiyi 
enerji layihələri və yaratdığı 
infrastrukturla qlobal enerji 

təhlükəsizliyinin təminatında 
oynadığı rolundan danışıb. “So-
natrach” şirkəti ilə əməkdaşlığın 
perspektiv istiqaməti kimi bərpa 
olunan enerji mənbələri üzrə 
təcrübə mübadiləsinin vacibliyi-
ni diqqətə çatdırıb. 

